
«ՓՈՐՁԱՔՆՆՈՒԹՅՈՒՆՆԵՐԻ  ԿԱՏԱՐՄԱՆ ԾԱՌԱՅՈՒԹՅՈՒՆՆԵՐԻ  ՁԵՌՔԲԵՐՄԱՆ ԳԾՈՎ 2011 ԹՎԱԿԱՆԻ ՊԵՏԱԿԱՆ ՊԱՏՎԵՐԻ ՄԱՍԻՆ»
Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման 13-րդ կետի 3-րդ ենթակետին համապատասխան և հիմք ընդունելով Հայաստանի Հանրապե​տության կառավարության 2002 թվականի նոյեմբերի 28-ի N 1933-Ն որոշման 9-րդ կետի «գ» ենթակետը, Հայաստանի Հանրապետության կառավարությունը որոշում է.

1. Սահմանել՝
1) որ «Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի N 1 հավել​վածի բյուջետային ծախսերի գործառնական դասակարգման 01 բաժնի 06 խմբի 01 դասի «02. Փորձաքննությունների ծառայություններ» ծրագրով Հայաստանի Հանրապետության արդարադատության նախարարությանը հատկացված միջոցների հաշվին դատական փորձաքննությունների ծառայությունները ձեռք են բերվում «Հայաստանի Հանրապետության փորձագիտական կենտրոն» պետական ոչ առևտրային կազմակերպությունում ստացված Հայաստանի Հանրապետության դատարանի կամ քրեական հետապնդման մարմնի՝ համապատասխան փորձաքննությունը նշանակելու մասին որոշումների հիման վրա.

2) փորձագիտական աշխատանքի մեկ ժամվա նախահաշվային արժեքը 2011     թվականի համար՝ 460 դրամ.

3) փորձաքննությունների կատարման ծառայությունների միավորի նախահաշվային արժեքը և ձեռքբերման ենթակա քանակն ըստ փորձաքննությունների տեսակների՝ համաձայն հավելվածի.

4) որ 2011 թվականի ընթացքում Հայաստանի Հանրապետության արդարադատության նախարարությունը տվյալ ծրագրին հատկացումների ընդհանուր գումարի սահմաններում իրավասու է փոփոխելու սույն որոշման հավելվածով սահմանված փորձաքննությունների ծառայությունների ձեռքբերման ենթակա քանակն ըստ փորձաքննությունների առանձին տեսակների, եթե ըստ այդ տեսակների դատարանների կամ քրեական հետապնդման մարմինների կողմից նշանակված փորձաքննությունների փաստացի քանակը չի համապատասխանի հավելվածում նախատեսվածին:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2011 թվականի հունվարի 1-ից հետո ծագած հարաբերությունների վրա:

Հ Ի Մ Ն Ա Վ Ո Ր Ո Ւ Մ

ՁԵՌՔԲԵՐՄԱՆ ԳԾՈՎ 2011 ԹՎԱԿԱՆԻ ՊԵՏԱԿԱՆ ՊԱՏՎԵՐԻ ՄԱՍԻՆ» ՀԱՅԱստանի Հանրապետության կառավարության որոշման ԸՆԴՈՒՆՄԱՆ
«Փորձաքննությունների կատարման ծառայությունների ձեռքբերման գծով 2011 թվականի պետական պատվերի մասին» Նախագծի ընդունման անհրաժեշտությունը պայմանավորված է փորձաքննությունների ծառայությունների ձեռքբերման գծով պետական պատվերի իրականացման գործընթացի կանոնակարգման անհրաժեշտությամբ և բխում է ՀՀ կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N 1748-Ն որոշման 13-րդ կետի 3-րդ ենթակետի պահանջից:

«Հայաստանի Հանրապետության 2011 թվականի պետական բյուջեի մասին» Հայաստանի Հանրապետության օրենքի N 1 հավել​վածի բյուջետային ծախսերի գործառական դասակարգման 01 բաժնի 06 խմբի 01 դասի «02. Փորձաքննությունների ծառայություններ» ծրագրով ՀՀ արդարադատության նախարարությանը հատկացված է 119554.3 հազ. դրամ: Նույն ծրագրով ևս 162728.0 հազ. դրամ հատկացված է ՀՀ դատախազությանը:

Վերջինիս հաշվառումով, ինչպես նաև ի նկատի առնելով ձևավորված պրակտիկան՝ ՀՀ արդարադատության նախարարության կողմից իրականացվող մասով փորձաքննությունների նախաձեռնողները պետք է հանդիսանան ՀՀ դատարանները քրեական գործերով,  ՀՀ ՊՆ քննչական ծառայության, ՀՀ ՊՆ ՌՈ, ՀՀ ոստիկանության, ՀՀ հատուկ քննչական ծառայության, ՀՀ ՊԵԿ, ՀՀ ազգային անվտանգության ծառայության, ՀՀ արտակարգ իրավիճակների նախարարության, ՀՀ ԱՆ ՔԿԾ քրեական հետապնդման մարմինները:

ՀՀ ֆինանսների նախարարի 2010 թվականի մարտի 2-ի «Մեկ անձից գնումների կատարման հիմքերը և (կամ) փաստաթղթերը սահմանելու մասին» N 147-Ն հրամանի համաձայն` պետական պատվերն իրականացվում է «Հայաստանի Հանրապետության փորձագիտական կենտրոն» պետական ոչ առևտրային կազմակերպության հետ ՀՀ արդարադատության նախարարության կողմից կնքված պայմանագրի շրջանակներում, քանի որ դատական փորձաքննության ծառայությունը հանդիսանում է այդ կազմակերպության գործունեության հիմնական առարկան, և դա ուղղակիորեն ամրագրված է վերջինիս կանոնադրությամբ:  

Քանի որ պետպատվերի իրականացման մեխանիզմը պրակտիկայում ձևավորված է, սակայն օրենսդրորեն չի կանոնակարգված, ուստի անհրաժեշտ ենք համարում նախագծում հղում կատարել վերոհիշյալ կազմակերպությունում դատարանի կամ քրեական հետապնդման մարմնի համապատասխան փորձաքննությունը նշանակելու մասին որոշումների ստացմանը:

2006 թվականին ներկայացվել են պետպատվերին վերաբերող երկու տարբեր նախագծեր, որոնք հաստատվել են ՀՀ կառավարության 02.02.2006 թ. N 91-Ն, և N 79-Ն որոշումներով: ՀՀ կառավարության 02.02.2006 թ. N 79-Ն  որոշումով որպես փորձաքննությունների կատարման ծառայության նախահաշվային արժեքի հիմք` հավելվածի ձևով, ըստ փորձաքննությունների տեսակների, հաստատվել է մեկ փորձաքննության կատարման նորմատիվային ժամածախսի աղյուսակը: Այդ աղյուսակը կայուն է, ուստի այդ մասով կառավարության նոր որոշման անհրաժեշտություն չկա: Այստեղ նշենք, որ ՀՀ կառավարության վերը նշված որոշման հավելվածում փորձաքննության տեսակները տրված են խմբավորված, ինչը փորձաքննությունների միավորի հաշվառման առումով տարաբնույթ մեկնաբանությունների տեղիք է տալիս: Մասնավորապես այս հանգամանքի մասին նշվել է ինչպես ՀՀ Նախագահի վերահսկողական ծառայության ղեկավարի 2009թ. մայիսի 4-ի N-16 հանձնարարագրով ստեղծված աշխատանքային խմբի կողմից «ՀՀ փորձագիտական կենտրոն» ՊՈԱԿ-ի գործունեության 2009 թվականի մայիս-հունիս ամիսներին կատարված ուսումնասիրությունների, այնպես էլ ՀՀ ֆինանսների նախարարի 2010թ. սեպտեմբերի 17-ի N 146-Ա հանձնարարագրով ստեղծված աշխատանքային խմբի կողմից 2010 թվականի սեպտեմբեր ամսին կատարված ստուգումների արդյունքում կազմված արձանագրություններում: Ընդ որում առաջարկվել է տալ կատարվող փորձաքննությունների խմբերի վերծանումը:

Կարծում ենք, որ արված առաջարկությունն ընդունելի է, ինչը հաշվի առնելով, նաև նկատի ունենալով, որ Փորձագիտական կենտրոնում կատարվող փորձաքննությունների տեսակները հաստատված են ՀՀ արդարադատության նախարարի 2000թ. մարտի 22-ի N 151 հրամանով, ուստի սույն որոշման հավելվածում տրված է փորձաքննությունների խմբերի վերծանումն ըստ տեսակների: Նշենք, որ այս հանգամանքը չի բերում տվյալ ծրագրով 2011 թվականի բյուջետային հատկացումների որևէ փոփոխության:

 ՀՀ կառավարության 02.02.2006 թ. N 91-Ն  որոշման բ կետով փորձագիտական աշխատանքի մեկ ժամվա նախահաշվային արժեքը 2006 թվականի համար սահմանվել է 370 դրամ, և հաջորդ երկու տարիներին այն չի փոփոխվել:  Հարկ է նշել, որ նշված որոշման համաձայն` փորձագետի մեկ ժամվա աշխատանքի արժեքն իր մեջ ներառում է փորձաքննության անցկացման հետ կապված բոլոր ծախսերը: ՀՀ կառավարության 2002 թվականի նոյեմբերի 28-ի N 1933-Ն որոշման 7-րդ կետով «ՀՀ փորձագիտական կենտրոն» ՊՈԱԿ-ին անժամկետ և անհատույց օգտագործման իրավունքով ամրացվել է ՀՀ արդարադատության նախարարության Երևանի Վազգեն Սարգսյան 3 հասցեում գտնվող վարչական շենքի 860 քառ. մետր մակերեսով տարածքը: 2008 թվականի փետրվարի 9-ին ՀՀ արդարադատության նախարարության Վազգեն Սարգսյան 3 հասցեում տեղակայված վարչական շենքում բռնկված հրդեհի հետևանքով շենքն ամբողջությամբ այրվեց և «ՀՀ փորձագիտական կենտրոն» ՊՈԱԿ-ը զրկվեց այդ տարածքից ու ստիպված եղավ իր գործունեությունը շարունակելու համար տարածք վարձակալել: 2008 թվականի փետրվարի 14-ին   «ՀՀ փորձագիտական կենտրոն» ՊՈԱԿ-ը ք. Երևան, Ա. Սերոբի 18 հասցեում գտնվող մանկապարտեզի շենքի վարձակալության պայմանագիր կնքեց` ամսեկան 1510000 (մեկ միլիոն հինգ հարյուր տասը հազար) ՀՀ դրամ գումարով` ներառյալ բոլոր տեսակի հարկերը: Կազմակերպությունն իր գործունեության առանձնահատկությունից ելնելով (փորձաքննության համար ներկայացվող իրեղեն ապացույցներ` զենքեր, թանկարժեք մետաղներ, քրեական գործեր և այլն)` անհետաձգելի համարեց նաև վարձակալած շենքի անվտանգության ապահովումը և պայմանագիր կնքեց ՀՀ ոստիկանության պետական պահպանության վարչության թիվ 4 ռազմական ջոկատի հետ` վճարելով ամսեկան 240000  (երկու հարյուր քառասուն հազար) ՀՀ դրամ, ինչի անհրաժեշտությունը նախկինում չկար, քանի որ ՀՀ արդարադատության շենքում այդպիսի ծառայություն գործում էր: Այդ իսկ պատճառով սկսած 2009 թվականից կազմակերպությունն իրենից անկախ  գործոնների ազդեցության հետևանքով կատարում է 21000000 ՀՀ դրամի լրացուցիչ ծախսեր, ինչը հաշվի առնելով` փորձագի​տական աշ​խատանքի մեկ ժամվա ար​ժեքը սահմանվել է 458 դրամ: 

Նկատի ունենալով, որ 2010 թվականի ապրիլի 1-ից փոխվել է գազի սակագինը, որն իր հերթին ազդում է փորձագիտական աշխատանքի մեկ ժամվա արժեքի վրա, հետևապես դրա հաշվառումով  2011 թվականին փորձագի​տական աշ​խատանքի մեկ ժամվա ար​ժեքը` 458 դրամի փոխարեն կազմել է 460 դրամ: Նշենք նաև, որ 2011 թվականի բյուջետային հայտը հավանության է արժանացել, և սույն որոշումը չի բերի բյուջեի որևէ փոփոխության:
ՏԵՂԵԿԱՆՔ
«ՓՈՐՁԱՔՆՆՈՒԹՅՈՒՆՆԵՐԻ ԿԱՏԱՐՄԱՆ ԾԱՌԱՅՈՒԹՅՈՒՆՆԵՐԻ 

ՁԵՌՔԲԵՐՄԱՆ ԳԾՈՎ 2011 ԹՎԱԿԱՆԻ ՊԵՏԱԿԱՆ ՊԱՏՎԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Փորձաքննությունների կատարման ծառայությունների ձեռքբերման գծով 2011 թվականի պետական պատվերի մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
«ՓՈՐՁԱՔՆՆՈՒԹՅՈՒՆՆԵՐԻ ԿԱՏԱՐՄԱՆ ԾԱՌԱՅՈՒԹՅՈՒՆՆԵՐԻ 

ՁԵՌՔԲԵՐՄԱՆ ԳԾՈՎ 2011 ԹՎԱԿԱՆԻ ՊԵՏԱԿԱՆ ՊԱՏՎԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Փորձաքննությունների կատարման ծառայությունների ձեռքբերման գծով 2011 թվականի պետական պատվերի մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։
Ա Մ Փ Ո Փ Ա Թ Ե Ր Թ
«Փորձաքննությունների կատարման ծառայությունների ձեռքբերման գծով 2011 թվականի պետական պատվերի մասին» Հայաստանի Հանրապետության կառավարության որոշման նախագծի վերաբերյալ կատարված առաջարկությունների
	Առարկության, առաջարկության

հեղինակը,գրության ստացման ամսաթիվը,

գրության համարը
	Առարկության, առաջարկության

բովանդակությունը
	Եզրակացություն
	Կատարված փոփոխություններ

	Հայաստանի Հանրապետության ֆինանսների նախարարություն 2011 թվականի հունվարի 27-ի թիվ   1/4.4-3/612-11 գրություն

